
  

 
           

VENDIM    

    

 

Data e miratimit: 27 shtator 2012 

 

Lënda nr. 10/10 

 

Dane TRBOVIÇ 

 

kundër  

  

UNMIK-ut   

  

 

Paneli Këshillëdhënës për të Drejtat e Njeriut, i mbledhur më 27 shtator 2012, 

me anëtarët vijues të pranishëm: 

 

Z. Marek NOWICKI, Kryetar  

Znj. Christine CHINKIN 

 

 

Të ndihmuar nga  

Z. Andrey ANTONOV, Zyrtar ekzekutiv  

 

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve vendosi si në vijim: 

 

 

I. PROCEDURA PRANË PANELIT 

 

 

1. Ankesa u parashtrua pranë Panelit më 3 mars 2010 dhe u regjistrua më 11 mars 2010. 

 

2. Më 20 janar 2012, Paneli e shpalli ankesën të papranueshme. 

 

3. Ankuesi u njoftua për vendimin me shkresën e datës 15 shkurt 2012.  

 

4. Më 16 mars 2012, Paneli mori një shkresë nga ankuesi, duke kërkuar rishqyrtimin e 

vendimit të Panelit mbi pranueshmërinë.  

 



  

 

 

 

 

I. FAKTET  

 

5. Paneli i referohet vendimit të tij të datës 20 janar 2012 për përshkrimin e fakteve 

relevante. Rasti ka të bëjë me pronën që pohohet se është uzurpuar dhe marrë në mënyrë 

të paligjshme.  

 

II. SHQYRTIMI I KERKESËS PËR RISHIKIM  

 

 

6. Sipas Rregullës 46 § 1 të Rregullores së punës, në rastin kur zbulohet një fakt i cili për nga 

lloji  mund të ketë ndikim vendimtar, dhe i cili kur është marrë vendimi apo mendimi ka 

qenë i panjohur për Panelin dhe me arsye nuk ka mundur të jetë i njohur për atë palë, 

“pala mund të kërkojë nga Paneli..... të rishikojë vendimin apo mendimin”. 

 

7. Në vendimin e tij të datës 20 janar 2012, Paneli gjeti se prona e ankuesit ishte marrë në 

mënyrë të ligjshme nga bashkëpronari i saj, ashtu siç është specifikuar në vendimin për 

rishqyrtim të Komisioni të ankesave për çështje banesore pronësore (HPCC) të Drejtorisë 

për çështje banesore pronësore, të datës 11 dhjetor 2006. Paneli konstatoi se ankesa u 

parashtrua më 3 mars 2010, përafërsisht njëzet e dy muaj pasi HPCC lëshoi certifikatën e 

datës 7 maj 2008, duke e informuar ankuesin se sa i përket kësaj prone procedura të tjera 

nuk ishin të mundshme. Prandaj, Paneli konkludoi se ankesa ishte jashtë afatit prej gjashtë 

muajsh të përcaktuar në nenin 3.1 të Rregullores së UNMIK-ut nr. 2006/12.  

 

8. Në kërkesën e tij për rishikim, ankuesi argumenton se ai asnjëherë nuk e ka marrë 

certifikatën e HPCC të datës 7 maj 2008 dhe prandaj kjo datë për të nuk është relevante 

për llogaritjen e afatit gjashtëmujor të përcaktuar në nenin 3.1 të Rregullores së UNMIK-

ut nr. 2006/12.  

 

9. Paneli thekson se ankuesi nuk i referohet ndonjë fakti të ri, d.m.th. ndonjë fakti që ka qenë 

i panjohur për Panelin në momentin kur e ka marrë vendimin, dhe i cili, për më tepër, nuk 

ka mundur të jetë i njohur as për vet ankuesin. Në vendimin e 20 janarit 2012, Paneli 

thekson se HPCC mori vendim për rishqyrtim kundër ankuesit më 11 dhjetor 2006. Në atë 

vendim thuhet se ai është i formës së prerë dhe i paapelueshëm. Ankuesi pranon se e ka 

marrë këtë vendim.   

 

10. Prandaj, ankuesi nuk dëshmon se kërkesa e tij përmbush njërin nga kushtet e përcaktuara 

në Rregullën 46 § 1 të Rregullores së punës (shih Paneli Këshillëdhënës për të Drejtat e 

Njeriut, Patrnogiç, nr. 294/09, vendimi për kërkesën për rishikim, 12 maj 2011). Në 

mënyrë më specifike, ankuesi nuk ka paraqitur ndonjë fakt i cili për nga lloji i tij mund të 

ketë ndikim vendimtar për vendimin, dhe i cili për Panelin ka qenë i panjohur në 

momentin kur e ka marrë vendimin e tij. 

 

11. Paneli mendon se nuk ka arsye për të rishikuar vendimin e tij të datës 20 janar 2012. 

 

 

 

 

 

 

 



  

 

 

 

 

PËR KËTO ASRYE, 

 

Paneli unanimisht, 

 

 

E REFUZON KËRKESËN PËR RISHIKIM.  
 

 

 

 

Andrey ANTONOV       Marek NOWICKI 

Zyrtar ekzekutiv         Kryetar   

 


